
Fylkeshelseundersøking om korona i Vestland 
 
15 000 innbyggjarar i Vestland får denne veka SMS og e-post frå 
Folkehelseinstituttet om å delta i ei spørjeundersøking om korleis dei er påverka 
av koronapandemien. 
 
Vestland er eitt av fire fylke som er plukka ut til å vere med i undersøkinga. Dei 
andre er Oslo, Agder og Nordland. Målet for Folkehelseinstituttet (FHI) er å finne 
ut om folk følgjer smittevernråda om hygiene og avstand. Undersøkinga inneheld i 
tillegg spørsmål om korleis folk opplever situasjonen under koronaepidemien. Her 
blir det spørsmål om livskvalitet, arbeidssituasjon psykisk helse. 
 
– Vi håpar å få svar på om det er forskjellar mellom ulike grupper i befolkninga og 
mellom landsdelar. Slik kunnskap vil vere til hjelp når smitteverntiltak skal 
utformast, seier Camilla Stoltenberg, direktør for FHI. 
 
Viktige svar for Vestland 
 
Vestland er plukka ut til å delta i undersøkinga fordi dette er ein del av Noreg der 
koronapandemien har råka befolkninga kraftig. Svara vi får her, vil vere viktige 
også for samfunnsplanlegginga i fylkeskommunen og kommunane framover. 
Fylkesordførar Jon Askeland håpar dei som får undersøkinga tilsendt, tek seg tid 
til å svare. 
 
– Vi er veldig spente på korleis folk har handtert nedstenginga og konsekvensane. 
Vi veit at nærmiljø og arbeid er viktig for folk. Gjennom denne undersøkinga kan vi 
få svar som kan styrke arbeidet vårt med samfunnsutvikling og bidra til å målrette 
tiltaka våre, seier Askeland. 
 
Meir om undersøkinga på nettsida til Vestland fylkeskommune. 
Illustrasjonane der kan brukast fritt mot kreditering av Vestland fylkeskommune 
 
Kontaktpersonar 
Jon Askeland, fylkesordførar, 47 45 97 20 
Aina Haugstad, seniorrådgjevar, Vestland fylkeskommune, 97 70 04 13 

https://www.vestlandfylke.no/nyheitsarkiv/2020/fylkeshelseundersoking-om-korona-i-vestland/

